
						விக்கிமூலம் இலிருந்து

					

					


					
					
					இப்பக்கம் மெய்ப்பு பார்க்கப்படவில்லை
多 72 哆 தாயுமானவர்
போன்ற உடம்பினிடையே களிம்புடைய செம்பு போன்ற யான் ஆணவமலத்தோடு இருக்க, நீ ஞானத்தியை மூட்டி செம்பைப் பக்குவமாக உருக்குவதுபோல என்னை மலபரி பாகம் செய்வித்து உரிய நேரத்தில் பொன்னாக்கும் குளி கையை உருகும் செம்போடியைத்து அதைப் பொன்னாக்கு வதுபோல நின் திருவருளாகிய குளிகையால் என்னைத் தொட்டு மாசுபோக்கிப் பத்தரைமாற்றுப் பசும்பொன்னாக்கி என்னைப் பணிகொண்ட நின் பேரருளை என்னென்று சொல் லுவேன்' என்றனர்.
சிற்சுகோதய விலாசம் என்னும் பதிகத்தில் ஒரு பாடலில் (10) ‘மெய்நெறியின் வேறாகிய பல்வகைப்பட்ட சமய நெறிகளை உண்டாக்கினவர்களும், யாங்களே கடவுள் என்றி டும் குற்றவாளிகளும், நடுவுநிலையாக உண்மையையாராயா மல் சமயவாதம் செய்யும் ஒருபாற் கொடியவரும், தலைவ ணங்கும்படியாகவும், தன்பால் உயிர்களை வரவழைக்கும் அறத்தலைவனாகிய நமன் எருமை மேய்ப்பேர்னாய்த் தனியே இருக்கவும், கல்லால் நிழலின்கீழ் சனகன் முதலிய முனிவர்கள் நால்வர்க்கும் அவர்களுடைய நூலாராய்ச்சியால் வந்த மயக்கம் தீரும்படியாகவும் அழகிய கையால் சின்முத் திரை காட்டிக் கடவுளறிவினை உணர்த்தித் துய திண்ணிய அருட்டன்மையுடன் திங்கள் சூடிய அருளாளனாய்த் தென் திசை நோக்கி அமர்ந்த இறைவன் திருக்கோலத்தை எத்திசையி லும் தொழுவேன் என்றமையால் உயிர்களுக்குப் பிறப்ப றுத்து எமதண்டனை வாராது காக்கவும் மெய்யுணர்ச்சி நல்க வும் இறைவன் அருட்குருவாய் வருவன்' என்பதை அடிகள்
அறிவுறுத்தினர்.
'அந்தனர் நால்வர் காண அருட்குரு ஆகி வந்த
எந்தையே!
- தேன்முகம் - 10
என்று பின்னும் கூறியது இந்தத் தென்முகக் கடவுள் வடிவத் தையேயாகும்.

		 இப்பக்கம் கடைசியாக 9 ஆகத்து 2018, 20:09 மணிக்குத் தொகுக்கப்பட்டது.
	அனைத்துப் பக்கங்களும் படைப்பாக்கப் பொதுமங்கள் அனுமதியுடன் பகிரப்பட்டுள்ளன; கூடுதலான கட்டுப்பாடுகளுக்கு உட்படலாம்.

